
Gair gan Helen

Croeso i'r cylchlythyr i diwtoriaid.

Blwyddyn newydd dda iawn i chi gyd. Gobeithio i chi gael cyfle i gymryd
seibiant dros gyfnod y Nadolig a bod y tymor newydd wedi dechrau yn dda.
‘Dyn ni'n edrych ymlaen at rannu rhai o'r digwyddiadau a’r cynlluniau sydd ar
y gweill gennym dros y cyfnod nesaf gyda chi.

Yn gyntaf oll, hoffwn ddiolch yn fawr iawn i chi am hyrwyddo’r holl
ddigwyddiadau rhithiol cenedlaethol gafodd eu cynnal cyn y Nadolig. Roedd
yn braf gweld cymaint yn bresennol yn y sesiynau a chael adborth cadarnhaol
gany partneriaid fuodd ynghlwm a’r digwyddiadau. Roedd y digwyddiad
olaf, sef y noson Whodunnit, yn goron ar y cyfan felly diolch i chi am sicrhau
cefnogaeth dda i hwnnw hefyd.

Gobeithio y cawn ni gefnogaeth gystal i Amdani: Gwyl Ddarllen Dysgu
Cymraeg fydd yn cael ei chynnal rhwng 28 Chwefror - 4 Mawrth. Fel rhan o'’r
wyl rithiol, mae cystadleuaeth ysgrifennu stori ar gyfer dysgwyr ar bob lefel.
Bydd y gystadleuaeth yn cau ar 31 lonawr. Mae mwy o fanylion ar gael isod ac
mae hysbyseb sy’'n hyrwyddo’r gystadleuaeth wedi’i hanfon at y Swyddogion
Marchnata.

| gloi, hoffwn eich atgoffa bod croeso i chi alw mewn am sgwrs bob dydd
Llun cyntaf y mis am 2 o’r gloch. Cysylltwch a fi os dych chi angen y ddolen.
Dymuniadau gorau i chi gyda chynlluniau’r tymor a chofiwch fod croeso i chi
anfon e-bost ataf os oes gennych chi gwestiwn neu sylw ar unrhyw adeg.

Diolch yn fawr,

Helen Prosser, Cyfarwyddwr Dysgu ac Addysgu’r Ganolfan Dysgu
Cymraeg Genedlaethol.

A



https://dysgucymraeg.cymru/newyddion/cystadleuaeth-ysgrifennu-stori-amdani/

Amdani: Gwyl Ddarllen
Dysgu Cymraeg

Bydd Amdani: Gwyl Ddarllen Dysgu
Cymraeg yn digwydd rhwng 28
Chwefror - 4 Mawrth. Cynhaliwyd yr
wyl rithiol am y tro cyntaf y llynedd

a’'i bwriad yw dathlu'r gyfres o lyfrau i
ddysgwyr, ‘Amdani’, ac annog dysgwyr
i ddefnyddio a mwynhau eu Cymraeg
trwy ddarllen ystod o ddeunyddiau
gwahanol. Dyma flas o rai o brif
ddigwyddiadau’r wyl:

* Bore coffi Gwyl Dewi yng
nghwmni David Thomas,
Dysgwr y Flwyddyn

* Gig Gwyl Dewi gan Robat Arwyn

* Gweithdy ysgrifennu creadigol
gyda Anni Llyn

* Clwb darllen yng nghwmni’r awdur

Sarah Reynolds

* Ffair lyfrau i rieni gyda Jo Knell o
siop Cant a Mil Vintage, Caerdydd.
Poster y Ffair lyfrau sydd wedi’i
gynnwys ar glawr y cylchlythyr

* loga cadair gyda Laura Karadog a
Catrin Jones

* Cyhoeddi dwy stori fer newydd i
ddysgwyr gan Lleucu Roberts a
Pegi Talfryn

* Podlediad, straeon fideo ac
erthyglau dyddiol wedi’u teilwra ar
gyfer dysgwyr ar Golwg 360

«’Amdani

Gwyl Ddarllen Dysgu Cymraeg
Learn Welsh Festival of Reading

Yn ychwanegol, ‘dyn ni

wedi cyhoeddi cystadleuaeth
ysgrifennu i ddysgwyr ar bob lefel
mewn partneriaeth a’r Eisteddfod
Genedlaethol. Y dyddiad cau ydy
31 lonawr a bydd y straeon yn cael
eu beirniadu gan Lleucu Roberts
a Pegi Talfryn, a'r rhai buddugol
yn cael eu cyhoeddi yn ystod yr
wyl. Byddem yn gwerthfawrogi
petai modd i chi gylchredeg y
wybodaeth am y gystadleuaeth
ac annog eich dysgwyr i gymryd
rhan.



https://dysgucymraeg.cymru/dysgu/cyfres-amdani/
https://dysgucymraeg.cymru/newyddion/cystadleuaeth-ysgrifennu-stori-amdani/
https://dysgucymraeg.cymru/newyddion/cystadleuaeth-ysgrifennu-stori-amdani/

Hyfforddiant

>

Academi

Diolch yn fawr iawn i bawb wnaeth gymryd

rhan yn yr hyfforddiant cynwysoldeb.

Cofiwch fod nifer o adnoddau ar gael ar

dudalen Academi’r safle. Yn eu plith mae v
hyfforddiant Dyslecsia, Nam Golwg, Nam

Clyw a’r adnodd diweddaraf sydd wedi cael ei ’
ychwanegu yw cynghorion Dysgu Cynhwysol.

Hoffwn eich annog i ymweld a'r dudalen

uchod ar y safle ac mae croeso i chi gysylltu N
gydag unrhyw sylwadau.

Arholiadau

'Dyn ni’'n falch iawn o fedru adrodd bod niferoedd arbennig o dda wedi
cofrestru ar gyfer arholiad Mynediad fis lonawr. Mi wnaeth 267 o ddysgwyr
gofrestru, tua 100 yn fwy nag arfer felly diolch i chi am annog eich dysgwyr.
Yn ystod yr haf, y gobaith ydy cynnal arholiadau llawn. Wedi dweud hynny,
bydd y sefyllfa’n cael ei monitro’n ofalus a bydd pob darparwr yn penderfynu
beth sydd orau o dan yr amgylchiadau.

D
< Cynhadledd
Genedlaethol
Bydd y Gynhadledd Genedlaethol
yn cael ei chynnal yn rhithiol
unwaith eto eleni, a hynny ar 24
> . . Mehefin. Hyderir y bydd modd
JAN

trefnu cynhadledd wyneb yn
wynheb yn 2023.



https://dysgucymraeg.cymru/tiwtoriaid/academi/

Mireinio cyrsiau

Diolch yn fawr iawn i'r rhai hynny  sgwrsio cyffredinol, ymarferion
ohonoch chi sy wedi ymateb i’r geirfa a llawer mwy o baratoi ar
cais am sylwadau ar gwrs Uwch 1. gyfer gwaith darllen, gwylio a
Mae’r gwaith mireinioon mynd yn  gwrando wedi eu hychwanegu.
ei flaen a bydd fersiwn newydd ar Bydd y newidiadau’'n cael eu
gael erbyn mis Medi. Yny fersiwn cyflwyno i diwtoriaid yn ystod yr
newydd, mae mwy o gyfleoedd haf.

Geirfa

Tybed faint ohonoch chi sy’n defnyddio CorCenCC, corpws y Gymraeg?

Mae’n ffynhonnell ddefnyddiol iawn ar gyfer cael hyd i enghreifftiau dilys o
iaith. Mae’r Ganolfan Dysgu Cymraeg wedi bod yn gweithio gyda’r staff ym
Mhrifysgol Caerdydd a fuodd yn gyfrifol am CorCennCC ar brosiect i adnabod
y 500 gair mwyaf cyffredin yn y corpws a chreu geiriadur. 'Dyn ni'n gwybod
mai rhestri moel yw’r adrannau geirfa yn ein llyfrau cwrs ni felly bydd yn gyfle
i'r dysgwyr gael mwy o wybodaeth am eiriau unigol. Yn dilyn creu’r rhestr
gychwynnol, mae CBAC hefyd yn rhan o’r prosiect bellach ac mae e wedi
ehangu i ystyried y rhestri geirfa graidd mae’r arholwyr yn eu defnyddio i osod
papurau arholiad. Y bwriad yw diweddaru’r rhestri yn sgil y gwaith ymchwil.

Or
en

Curpws Cenedlaethol Cymraeg Cyfoes

Mational Corpus of Contempaorary Welsh



https://corcencc.cymru/

Cyrsiau
Cymraeg yn
y Cartrefy
gwanwyh

Bydd cyrsiau Cymraeg yny
Cartref newydd yn cychwyn yn
y gwanwyn. Bydd y cyrsiau yn
addas i rieni a gofalwyr ac yn
defnyddio’r atodiad Cymraeg
yny Cartref ary cyd a’r cwrs
Mynediad. Mae prosiect
newydd ar waith i greu cardiau
fflach i gyd-fynd a'r cyrsiau
Cymraeg yn y Cartref. Bydd
mwy o fanylion i ddilyn.

Targedu dysgwyr ifanc ym mis Medi

Yn dilyn trafodaethau gyda

Llywodraeth Cymru, bydd y

Ganolfan yn cynnal cyrsiau Dysgu ﬂ
Cymraeg am ddim i bobl ifanc
rhwng 18-25 oed gan ddechrau ym
mis Medi. Bydd ymgyrch hyrwyddo
bwrpasol yn cael ei chynnal er
mwyn targedu’r gnivp oedran yma.
Byddwn yn ymgynghori gyda ein
dysgwyr ifanc presennol er mwyn
deall mwy am yr hyn sy’'n eu

cymell i ddysgu Cymraeg.




Tymor
yr Haf
2022




Gair gan Helen

Croeso!

Mae wedi bod yn gyfnod prysur tu hwnt ers y
cylchlythyr diwethaf, gan ddechrau gyda Gwyl Ddarllen
Amdani nél ym mis Mawrth. '‘Dyn ni wedi cael

adborth cadarnhaol gan y dysgwyr wnaeth fynychu'r
digwyddiadau byw, a chafwyd ymateb rhagorol

i'r gystadleuaeth ysgrifennu stori felly diolch i chi am
annog eich dysgwyr i gymryd rhan.

Da clywed bod cymaint wedi mwynhau'r teithiau cerdded yng

nghwmni lolo Williams, a 45 dysgwr wedi cael penwythnos i'w gofio

yng Ngwersyll yr Urdd Glan-llyn dros wyl y banc Calan Mai. Yn wir, roedd
rhestr aros ar gyfer y teithiau cerdded yn ogystal a'r penwythnos preswyl

sy’n dangos bod galw am ddigwyddiadau o’r fath. Roedd cryn fwrlwm yn
Eisteddfod yr Urdd, hefyd - llongyfarchiadau i Josh Osborne ac Anna Ng ar
ennill Medal y Dysgwyr a Medal Bobi Jones, a diolch o galon i’r criw brwd fu'n
cynnal y stondin Dysgu Cymraeg ar y maes.

Ar 6l toriad o ddwy flynedd, bydd yn braf cael dychwelyd i wyliau wyneb yn
wyneb unwaith yn rhagor. Mae cymaint o weithgareddau wedi'u trefnu i
ddysgwyr ar faes yr Eisteddfod yn Nhregaron, ac mae rhai o’r digwyddiadau
wedi eu nodi isod.

‘Dyn ni'n mawr obeithio y bydd cynifer o’n dysgwyr a phosib yn dychwelyd i
ddysgu ym mis Medi, a 'dyn ni angen eich cymorth i'w denu yn 6l. Unwaith
eto eleni, mae céd Cyw Cynnar yn bodoli, a bydd angen i unrhyw ddysgwr
cyfredol gofrestru ar eu cwrs nesaf cyn 31 Gorffennaf er mwyn cael gostyngiad
0 50%. CYW22 ydy'r cod bydd angen iddynt ei ddefnyddio wrth dalu ar-lein.

Cofiwch am y Gynhadledd Genedlaethol fydd yn cael ei chynnal yn rhithiol
ar 24 Mehefin. Gobeithio y cawn ni eich cwmni yno, neu eich gweld mewn
ambell ddigwyddiad dros y misoedd nesaf. Dymuniadau gorau i chi dros yr
haf ac edrychwn ymlaen at ail gydio yn y dysgu a’r gweithgareddau cefnogi
dysgwyr ym mis Med.i.

Cofiwch fod pob croeso i chi gysylltu a ni ar marchnata@dysgucymraeg.cymru
os oes gennych unrhyw gwestiynau neu sylwadau.

Diolch yn fawr,

Helen Prosser, Cyfarwyddwr Dysgu ac Addysgu’r Ganolfan Dysgu Cymraeg
Genedlaethol.




Cynhadledd Flynyddol

Bydd Cynhadledd Flynyddol y Ganolfan
yn cael ei chynnal yn rhithiol ddydd
Gwener 24 Mehefin a bydd angen
cofrestru o flaen llaw trwy ddilyn y
ddolen hon. Bydd siaradwyr gwadd
diddorol ac ysbrydoledig, gan gynnwys
David Thomas, Dysgwr y Flwyddyn, ac
Adrian Underhill, sy’n cloi'r gynhadledd
drwy esbonio sut medr agwedd
tiwtoriaid effeithio ar ddysgwyr.
Gobeithio y bydd modd i chi ymuno

a ni ac mae croeso i chi e-bostio
swyddfa@dysgucymraeg.cymru

am ragor o wybodaeth.

Cylchgrawn Hwyl yr Haf

Mae cylchgrawn Hwyl yr Haf 2022 y Ganolfan wedi ei gyhoeddi ac mae

modd gweld copi digidol yma. Bydd copiau caled yn cael eu rhannu mewn
digwyddiadau hyrwyddo gan y swyddogion marchnata dros gyfnod yr haf.
Mae’r cylchgrawn yn llawn cyfweliadau ac erthyglau difyr yn 6l yr arfer. Amy
tro cyntaf eleni, mae tudalen bosau wedi ei chynnwys yn ogystal a chyfle i dri
dysgwr ennill cwrs am ddim trwy gymryd rhan mewn cystadleuaeth. Tybed a
wnewch chi dynnu sylw eich dysgwyr at y cylchgrawn os gwelwch yn dda?



https://dysgucymraeg.cymru/tiwtoriaid/academi/
https://dysgucymraeg.cymru/newyddion/cylchgrawn/

Eisteddfod Genedlaethol

Mae rhaglen lawn o weithgareddau wedi’i threfnu ar gyfer Maes D, sef
pentref y dysgwyr ar faes yr Eisteddfod Genedlaethol yn Nhregaron rhwng
30 Gorffennaf - 6 Awst. Yny pentref, bydd tipi gyda llwyfan i gynnal
digwyddiadau a chwt crefftau drws nesaf i sgwrsio a chreu.

* Dydd Llun1 Awst am 10:30yb
Sesiwn ganu gyda chriw o

Dyma raio uchafbwyntiau

Maes D:

Dydd Sadwrn 30 Gorffennaf
am 4yp

Y Cwis Mawr gan y Ganolfan
Dysgu Cymraeg Genedlaethol a
Mentrau laith Cymru

Dydd Sul 31 Gorffennaf am 5yp
Gweithdy patisserie gyda
Thibault Courtoisier

Dydd Sul 31 Gorffennaf am 2yp
ac lau 4 Awst am 5yp

Taith gerdded o gwmpas
Tregaron gyda Merched

y Wawr

Ysgol Gerdd Ceredigion

Dydd Mawrth 2 Awst am 4yp
Sioe ‘Mewn Cymeriad’
Syr Ifan ab Owen Edwards

Dydd Mercher 3 Awst am 12yp Maes D
ac am 3yp yny Pafiliwn
Cystadleuaeth Dysgwr y Flwyddyn

Dydd Mercher 3 Awst am 5yp
‘Whodunnit’

Dydd lau 4 Awst am 2yp
Sean Fletcher, y cyflwynydd, yn son am
gyfres newydd S4C, Cymru y Dyfodol

Dydd Gwener 5 Awst am 2yp
Gwenllian Grigg yn holi’r Prif
Weinidog, Mark Drakeford

Bob dydd, 5yp yn y Cwt Crefft
Clwb Paned Maes D




Cwrs Uwch 1 newydd

‘Dyn ni'n falch o fedru dweud y bydd fersiwn newydd o’r Cwrs Uwch
1 ar gael ym mis Medi, ac mae’r Ganolfan yn ddiolchgar i bob tiwtor a
gyfrannodd sylwadau yn ystod y broses fireinio. Cafodd pob un sylw
ei ystyried a gobeithio y bydd modd i chi weld 6l eich sylwadau yny
fersiwn newydd. Bydd Fersiwn 1 ar gael am un flwyddyn arall, ond
dim ond trwy god arbennig ar wefan Gwales. Mae'r wybodaeth yma

gany darparwyr.

Dyma rai o’r prif newidiadau sy wedi eu gwneud i'r Cwrs Uwch 1:

* Mwy o sgwrsio
cyffredinol

 Mwy o baratoi ar gyfer
darllen

 Mwy o baratoi ar gyfer
gwylio a gwrando

* Ymarferion geirfa

Cyflwyniadau
Pwerbwynt i diwtoriaid

Gweithgareddau
WordWall a Kahoot i
diwtoriaid

Idiom newydd wedi’i
ddylunio gan Huw
Aaron ar ddiwedd pob
uned

Y flwyddyn nesaf, byddwn yn canolbwyntio ar fireinio’r cwrs Sylfaen,
felly gobeithio y byddwch chi’r un mor barod i gyfrannu at y gwaith

hwnnw.

Tiwtoriaid Yfory

Fis nesaf, bydd criw o bobl ifanc yn
treulio pythefnos yng Nghaerdydd,
fel rhan o gynllun Tiwtoriaid Yfory
y Ganolfan. Dymuniadau gorau

i'r 14 ohonynt gyda’r hyfforddiant,
a diolch yn fawr i Dysgu Cymraeg
Caerdydd am eu cymorth parod
gyda’r trefniadau ymarferol.




Ymgyrch yr haf

Bydd y Ganolfan yn cynnal ymgyrch
farchnata genedlaethol dros yr haf, er
mwyhn recriwtio pobl ifanc 18-25 oed,
sy’n cael dilyn cyrsiau am ddim o fis
Medi ymlaen. Bydd gweithgareddau i
ddenu dechreuwyr o bob oed i gyrsiau
newydd mis Medi hefyd, gyda phris
arbennig o £45 am y flwyddyn (bydd
angen defnyddio’r cod WELSH22 wrth
gofrestru). Bydd y darparwyr hefyd

yn rhoi cynnig Cyw Cynnar i ddysgwyr
cyfredol, sef gostyngiad 50% ar bris
cyrsiau, os yw'r dysgwyr yn cofrestru ar
gwrs newydd cyn diwedd Gorffennaf
(bydd angen defnyddio’r c6d CYW22).

Hyfforddiant Rhanbarthol mis Medi

Ar ddechrau mis Medi, bydd hyfforddiant rhanbarthol wyneb yn wyneb yn
cael ei gynnal. Byddwn ni’'n trafod ‘Dychwelyd i'r dosbarth wyneb yn wyneb’
a ‘Dysgu Uwch 1. Bydd y manylion ar dudalen Academi yn fuan.



https://dysgucymraeg.cymru/dysgu/tudalen-dysgwyr-ifanc/




Gair gan Helen

Croeso i'r cylchlythyr i diwtoriaid.

Dymuniadau gorau i chi i gyd ar ddechrau tymor newydd sbon fel
hyn. Bydd yn gyfnod prysur a hwyliog o gwrdd a dysgwyr newydd
ac o groesawu eraill yn 6l i'r dosbarth, gyda rhai ohonoch o bosib
yn dychwelyd i ddysgu wyneb yn wyneb am y tro cyntaf ers mis
Mawrth 2020.

Braf yw gallu adrodd bod cynnydd yn nifer y cofrestriadau eleni.
Cafwyd ymateb arbennig o dda i'r ymgyrch recriwtio pobl ifanc,
hefyd, a ‘'dyn ni'n edrych ymlaen at eu croesawu i'n plith. Diolch i
chi am fod yn llysgenhadon gwych dros y sector ac am annog eich
dysgwyr i ddal ati a’'n helpu i ledaenu’r neges am ein cyrsiau.

Hoffwn gymryd y cyfle hwn i groesawu unrhyw diwtoriaid
newydd. Ces i'r pleser o fod yng nghwmni 13 o fyfyrwyr prifysgol
am bythefnos ym mis Gorffennaf ar gwrs o’'r enw Tiwtoriaid Yfory.
Mae sawl un o’r criw wedi cael gwaith fel tiwtor, felly dymuniadau
gorau iddyn nhw. '‘Dyn ni'n edrych ymlaen at gychwyn ar y gwaith
o hyrwyddo cynllun Tiwtoriaid Yfory 2023 cyn bo hir.

Bu’'n braf teithio i wahanol rannau o Gymru yn
ddiweddar a gweld cynifer ohonoch yn y sesiynau
hyfforddi. Mae rhagor o wybodaeth am yr
hyfforddiant ar Academi isod, ond fel y gwyddoch,
mae pob croeso i chi gysylltu & mi ar unrhyw adeg
os hoffech sgwrs bellach.

Diolch yn fawr,

Helen Prosser, Cyfarwyddwr Dysgu ac Addysgu’r
Ganolfan Dysgu Cymraeg Genedlaethol.



Canlyniadau Dweud
eich Dweud

Dweud eich Dweud yw'r holiadur barn cenedlaethol
sy’n ceisio darganfod sut mae’r dysgwyr yn teimlo
am y ddarpariaeth. Cafwyd 2,600 o ymatebion

yn ystod 2021-2022 ac fe ddywedodd 99% o'r
ymatebwyr eu bod yn mwynhau dysgu Cymraeg,
gyda 70% yn nodi eu bod yn mwynhau’n ‘fawr
iawn’. Dyma'r ffigwr uchaf erioed.

Dyma rai o ganlyniadau eraill yr holiadur:

LKL

* 98.9% yn cytuno * 97.5% yn cytuno * 84% yn bwriadu
neu’n cytuno’n neu’'n cytuno’'n gryf dysgu Cymraeg
gryf bod y tiwtor eu bod yn derbyn etoy flwyddyn
yn dysgu’r cwrs yn digon o help a nesaf
effeithiol gofal oddi wrth y

darparwr

* 98.3% yn cytuno
neu’n cytuno’'n gryf * 92% yn dweud

bod y tiwtor yn rhoi bod yr adborth i'r
cyngor i'w helpu i gwaith cartref yn
wella dda neu’'n dda iawn

Gwers flasu
béel-droed

Yn sgil yr holl gyffro ynghylch

Cwpan y Byd, bydd y Ganolfan yn
cynnal gwers flasu bél-droed ar gyfer
dechreuwyr newydd. Bydd y wers
rithiol yn cael ei chynnal nos lau, 10
Tachwedd am 7yh. Bydd y wers ei hun
rhwng 7 a 7.45yh gyda phawb yn dod
at ei gilydd mewn Zoom cenedlaethol
am 7.50yh. Bydd angen cofrestru o
flaen llaw, felly a wnewch chi annog
eich dysgwyr i ddweud wrth eu
ffrindiau am y cyfle yma.



https://dysgucymraeg.cymru/faw/

@Y duolingo

Cyflwyniad i Duolingo a
SaySomethinginWelsh

‘Dyn ni'n trefnu sesiynau sy’'n cyflwyno gwybodaeth am Duolingo a
SaySomethinglnWelsh ar gyfer dysgwyr lefel Mynediad. Bwriad y sesiynau
fydd dangos i'r dysgwyr sut i ddefnyddio’r adnoddau er mwyn adeiladu
hyder ac ymarfer eu Cymraeg rhwng gwersi.

Bydd y sesiynau rhithiol yn cael eu cynnal ar 8 Tachwedd a bydd angen
cofrestru o flaen llaw. Gellir cofrestru yma ar yr ochr Gymraeg ac yma ar yr
ochr Saesneg a bydd angen i'r dysgwyr ddewis un o dair sesiwn sef 9.30yb,
2yp neu 7yh.

Mae croeso i chi rannu’r dolenni uchod gyda’ch dysgwyr lefel Mynediad er
mwyn eu hannog i gofrestru.

Wythnos Dathlu Dysgu
Cymraeg Radio Cymru

Bydd lleisiau dysgwyr o bob rhan o Gymru a thu hwnt i'w clywed ar
Radio Cymru yn ystod yr Wythnos Dathlu Dysgu Cymraeg flynyddol
sy’'n cael ei chynnal ar yr orsaf rhwng 15-21 Hydref. Bydd sgwrs Holi'r
Cyflwynwyr yn cael ei chynnal ar 17 Hydref am 7yh yn ogystal a llwyth
o eitemau a rhaglenni diddorol eraill gydol yr wythnos. Bydd mwy o
fanylion ar wefan BBC Cymru ac ar



https://dysgucymraeg.cymru/dysgu/cyflwyniad-i-duolingo-a-saysomethinginwelsh-ar-gyfer-dysgwyr-lefel-mynediad/
https://learnwelsh.cymru/learning/introducing-duolingo-and-saysomethinginwelsh-for-entry-level-learners/
http://dysgucymraeg.cymru

Hyfforddiant + Academi

Sesiynau wyneb yn wyneb gyda Dr Emyr Davies i drafod arholiadau
Dysgu Cymraeg yw'r sesiynau hyfforddiant nesaf sydd ar y gweaill:

Y Llwyfan, Caerfyrddin
10yb-12yp

Adeilad Elystan Morgan,
Llanbadarn, Aberystwyth
2.30-4.30yp

CAMU, Wrecsam

2" 10yb-12yp

Stryd y Deon, Bangor

2" 2.30-430yp

Prifysgol Caerdydd

25 | 2o

Wedyn, yny flwyddyn newydd, bydd Helen yn cynnal sesiynau rhithiol
wythnosol ar ramadeg y Cwrs Canolradd. Cynhelir y sesiynau hyn bob
dydd Mawrth rhwng 10 lonawr ac 14 Chwefror rhwng 4.30-5.30yp.

Gellir cofrestru ar gyfer y cyrsiau hyn ar Academi.

